
Oschteraijer

Nit nor die Kinner han ihre Freed an de gfirbte Oschteraijer. Aach die Erwachsene
kenne sich stundelang dermit vertoore. Un es Aijerfarwe is, wann mers genau holt, e
Kunscht.

Frieher han die Leit mit Zwiwlschale zu Oschtre die Aijer gefarbt. Oder mit Galus-
Farb. Dass se iwerhaupt scheen gin selle, sin die Aijer erscht gewidscht, dann gekocht
gin. Mit eem verrissne Seidestrump is e Klee- oder Grienzeichblatt druf gebunn gin
un erscht dann sin die Aijer in die rot, bloo, geel oder grieni Farbbriech kumm. Un es
Oschternescht hat stark scheen mit dene farwiche Aijer drin ausschaut.

Wie ich kleen war hat die Oma die Oschteraijer ach so gefarbt. Mei Mutter, die war
Spezialistin. Selmols han mer in der Schul schun mit Wasserfarwe mole misse. Es
war jo mehr gschmiert, oder verschmiert, hat awer Gspass gemacht. Un mit dene
Wasserfarwe, mit dickre oder dinnre Pensle hat mei Mutter die Oschteraijer
angemolt, sie ware arich scheen. So scheen, dass es em leed getan hat, dermit zu tixe
Un die scheen Molerei zu verderwe. Es ware Bliemcher oder Blatter druf, manchmal
a geometrischi Figure. Mir han stundelang newer der Mutter gsitzt. Un ke Muckser
gin, dass jo nix verpatzt git Un een Aij schenser wies anri ausschaue soll.

Wie mei Kinner kleen ware, hats die Oma schun einfacher ghat. Sie hat die
Oschteraijer mit Karioka angemolt. Un die Kinner han ach Abziehbilder mit
Oschterhase druf gepickt.

Oschterhaas
Oschterhaas, dort im Gras,
Horch mol zu, ich saan der was:
Bal schun is es Oschterfescht
Un im Klee, dort a ¢ Nescht!

Lee doch bittescheen du dort nein
Villi Ajjer, for Grof3 un ach for Klein.
Zum Dank tu ich dir hin dort driwe
Herrlichi, rotgeeli Riewe.

Un wann du kummscht, do dorch die Hecke
Soll dich wirklich nix erschrecke.
Unser Klingl werd nit schelle
Un de Waldi a nit belle.

Jo, sogar de Jagersmann
Schaut dich dann ganz freindlich an.
Also Héschen' s saat die Mod:
Lee vill Ajjer, grien..... un rot.



